
Eachdraidh Ceannairceachd – Slighe Ionnsachaidh



Ro-ràdh

Tha an t-slighe ionnsachaidh seo mar aon de shreath air an dealbhadh mar thaic do ionnsachadh is teagasg foghlam èiginn is fulangais.  Tha an t-slighe ionnsachaidh shònraichte seo a’ coimhead ri mar a dh’fhaodadh sinn ceannairceachd a mhìneachadh, na h-adhbharan air a shon agus a bhuaidhean. Le bhith a’ cleachdadh measgachadh de stòrasan a’ gabhail a-steach pìosan bhidio, artaigilean naidheachdan a’ BhBC agus rannsachadh stèidhichte air an eadar-lìon, bidh luchd-ionnsachaidh a’ beachdachadh air dè th’ ann an ceannairceachd, dè cho fada ’s a tha ceannairceachd air a bhith mun cuairt, na h-adhbharan air a shon agus èifeachdan. Tha an t-slighe ionnsachaidh seo cuideachd a’ solarachadh ghnìomhan molta gus leasachadh air fulangas coimhearsnachd àrach ann an daoine òga.  

Tha cuideachadh luchd-ionnsachaidh gu ceannairceachd a thuigsinn a’ cur taic ri lìbhrigeadh air prìomh raointean a’ churraicealaim leithid iadsan a tha nan ‘dleastanasan do na h-uile’, mar eisimpleir slàinte agus sunnd, a thuilleadh orrasan a tha sònraichte do raointean cuspaireil mar chuspairean sòisealta. Tha cothroman ann cuideachd airson planadh is measadh eadar-chuspaireil. 

Tha an t-slighe ionnsachaidh seo a’ còmhdach nan eòlasan ionnsachaidh a leanas:  

· Eachdraidh ceannairceachd

· Dè na h-adhbharan airson ceannairceachd?  

Thoiribh an aire: Tha ceanglaichean eadar-lìn san stòras seo gu YouTube. Thathar a’ moladh gun sgrùd luchd-cleachdaidh na cliopan agus beachdan sam bith a’ dol leotha ro-làimh, gus am freagarrachd a mheasadh. Chan eil Foghlam Alba cunntachail airson susbaint air làraich-lìn air an taobh a-muigh.  

Modhan ionnsachaidh

· Ionnsachadh co-obrachail is co-ghnìomhach  

· ICT ann am foghlam

Eòlasan agus builean

HWB

· Tha mi ag ionnsachadh cunnart a mheasadh agus a stiùireadh, mi fhìn agus càch a dhìon, agus comas air cron a lùghdachadh nuair a ghabhas sin a dhèanamh. HWB 0-16a – HWB 4-16a

· Tha fios agam agus is urrainn dhomh a thaisbeanadh mar a chumas mi mi fhìn agus càch sàbhailte agus mar a fhreagras mi ann an suidheachaidhean èiginn. HWB 0-17a – HWB 4-17a

· Mar a bhios mi a’ sgrùdadh nan còraichean air a bheil mi airidh, tha mi comasach air na còraichean sin a chur an cèill gu h-iomchaidh agus gabhail ris na dleastanasan a tha a’ dol leotha. Tha mi a’ taisbeanadh spèis do chòraichean chàich. HWB 0-09a – HWB 4-09a

· Tha mi a’ tuigsinn gu bheil cothlamadh gun choimeas de chomasan is fheumalachdan aig gach neach fa leth. Tha mi a’ cur ri bhith a’ dèanamh mo choimhearsnachd mar aon a tha a’ cur luach co-ionann air daoine fa leth agus na àite fàilteach do na h-uile. HWB 0-10a– HWB 4-10a

Litearrachd

· Ann an conaltradh ri càch, is urrainn dhomh tabhartas buntainneach a dhèanamh, daoine eile a bhrosnachadh gu bhith com-pàirteach agus gabhail ris gu bheil a’ chòir aca beachd diofraichte a chumail. LIT 3-02a – Lit 4-02a

· Is urrainn dhomh notaichean a ghabhail agus an eagrachadh gus mo smaoineachadh a leasachadh, cuideachadh le fiosrachadh a chumail agus ath-ghairm, cùisean a rannsachadh agus teacsaichean ùra a chruthachadh, a’ cleachdadh m’ fhacail fhìn mar as iomchaidh. LIT 3-15a - LIT 4-15a

Cuspairean sòisealta

· An dèidh anailis bhreitheil air tachartas eachdraidheil sònraichte, is urrainn dhomh cudromachd dàimheach bhun-chùisean a tha a’ cur ris an tachartas, a mheasadh.SOC 4-06a

· Is urrainn dhomh na bun-chùisean a tha a’ cur ri leasachadh air comann-sòisealta ioma-chultarach a mhion-sgrùdadh agus is urrainn dhomh beachd fiosraichte a chur an cèill mu chùisean co-cheangailte ris an seo.  SOC 4-16c

· Is urrainn dhomh cur ris an deasbad air gnìomhan is adhbharan buidhne no eagrachais a tha a’ sireadh an amasan a choileanadh tro dhòighean neo-deamocratach.  SOC 4-18c

    Eòlas ionnsachaidh:

Eachdraidh ceannairceachd

Ro-ràdh

Bidh luchd-ionnsachaidh a’ rannsachadh eachdraidh ceannairceachd agus a’ coimhead ris an fhianais a tha ag ràdh gu bheil buidhnean de dhaoine air a bhith ann a-riamh a bhios a’ cleachdadh mhodhan fòirneartach gus an teachdaireachd a lìbhrigeadh. 

Brosnachadh

Tha stòrasan air an leasachadh gu sònraichte mar thaic don eòlas ionnsachaidh seo. Faic 
   ‘Stòrasan feumail’ airson tuilleadh fiosrachaidh.  

Tha na cliopan bhidio a gheibhear fo ‘Stòrasan feumail’ cuideachd a’ toirt seachad ro-ràdh math don chuspair seo.  

Amasan ionnsachaidh

· Eisimpleirean ceannairceachd tro eachdraidh a chomharrachadh agus na diofar chùisean a thuigsinn a tha air an leantainn le ceannaircich aig diofar amannan agus ann an diofar àiteachan.  

Gnìomhan comasach

· Tha luchd-ionnsachaidh a’ deasbad na tha iad a’ tuigsinn leis an fhacal ‘ceannairceachd’ agus an eachdraidh aige ro agus às dèidh a bhith a’ coimhead ‘Eachdraidh goirid air ceannairceachd’ (faic ‘Stòrasan feumail’), a’ measadh atharrachaidhean sam bith nan lèirsinn.  

· Tha luchd-ionnsachaidh a’ cleachdadh na duilleig fiosrachaidh ‘Ceannairceachd tro na linntean’ gus loidhne-tìm a chruthachadh a tha a’ sealltainn gnìomhachd ceannairc, a’ cur a-steach eisimpleirean eile bhon rannsachadh aca fhèin.

· Tha luchd-ionnsachaidh a’ cleachdadh na loidhne-tìme gu h-àrd agus eòlas air tachartasan eachdraidheil mar bhunait deasbaid mu dè tha a’ dèanamh suas gnìomh ceannairceachd.

· Tha luchd-ionnsachaidh a’ cleachdadh cliop ‘Plot an Fhùdair-ghunna’ (faic ‘Stòrasan feumail’) mar phuing tòiseachaidh ann an cruthachadh artaigil goirid, blog no podcast a’ rannsachadh na ceist ‘An e ceannairceach a bh’ ann an Guy Fawkes?’  

Stòrasan feumail

Luchdaich sìos duilleagan fiosrachaidh  ‘Ceannairceachd tro na linntean’ agus ‘Ceannairceachd’ bho làrach-lìn Deiseil airson Cùisean Èiginn.

Vimeo: Eachdraidh goirid ceannairceachd -

http://vimeo.com/15223105

YouTube: Plot an fhùdair-ghunna - http://www.youtube.com/watch?v=lBVrPurrqCw



Slatan soirbheachaidh

Faodaidh luchd-ionnsachaidh:

· Diofar eisimpleirean de cheannairceachd tro na linntean a chomharrachadh agus na rinn gach aon aca na ghnìomh ceannairceachd a mhìneachadh. 

Fianais chomasach

Faodaidh luchd-ionnsachaidh:

· loidhne-tìm a chruthachadh a’ sealltainn prìomh amannan ceannairceachd ann an eachdraidh.

· cunntas a thoirt air na h-eileamaidean a tha a’ comharrachadh tachartas sònraichte mar ionnsaigh cheannairceach.

Meòrachadh air ionnsachadh

· Dè na gnìomhan ceannairceachd a tha air buaidh a thoirt air beatha ann an Alba tro na linntean?  

· A bheil tèaman coitcheann sam bith tro eachdraidh a thaobh nan adhbharan ris a bheil ceannaircich a’ cur taic?

Ga thoirt nas fhaide

Dh’fhaodadh luchd-ionnsachaidh beachdachadh air tuilleadh eisimpleirean de cheannairceachd cruinneil gus deasbad air eadar-cheangal cruinneil a bhrosnachadh agus mar a dh’fhaodadh seo buaidh a thoirt air Alba.

Dh’fhaodadh luchd-ionnsachaidh beachdachadh air dòighean sam faodadh ceannairceachd èirigh nan coimhearsnachdan fhèin agus adhbhar a mholadh airson seo (me claon-bhreith, leth-breith, neo-ionannachd is eile).

http://www.educationscotland.gov.uk/readyforemergencies

Eòlas ionnsachaidh:

Dè na h-adhbharan a th’ ann airson ceannairceachd? 

Ro-ràdh

Bidh luchd-ionnsachaidh a’ rannsachadh adhbharan ceannairceachd agus na reusanan gu bheil cuid de dhaoine a’ tionndadh gu gnìomhachd cheannairceach. 

Brosnachadh

Tha stòrasan air an leasachadh gu sònraichte mar thaic don eòlas ionnsachaidh seo. Faic ‘Stòrasan feumail’ airson tuilleadh fiosrachaidh.  

Tha na cliopan bhidio air an liosta ‘Stòrasan feumail’ cuideachd a’ toirt seachad cùl-fhiosrachaidh math don chuspair seo.  

[bookmark: _GoBack]Amasan ionnsachaidh

· Cuid de phrìomh adhbharan ceannairceachd a chomharrachadh agus na reusanan gu bheil cuid de dhaoine fa leth agus buidhnean a’ tionndadh gu gnìomhachd cheannairceach.

Gnìomhan comasach

· Tha luchd-ionnsachaidh a’ cleachdadh duilleag fiosrachaidh ‘Adhbharan ceannairceachd’ (faic ‘Stòrasan feumail’) agus cliop ‘Eachdraidh ghoirid ceannairceachd’ mar phuing tòiseachaidh airson eisimpleirean de cheannairceachd a rannsachadh agus am brosnachadh airson gnìomhachd cheannairceach sònraichte a mheasadh. 

· Tha luchd-ionnsachaidh a’ cleachdadh an eòlais a thog iad sa ghnìomh roimhe gus mapa inntinn a tharraing, a’ dèanamh cheanglaichean eadar diofar chùisean agus buidhnean ceannairceach.  

· Tha luchd-ionnsachaidh a’ beachdachadh air dòighean neo-fhòirneartach eile seach gnìomhachd cheannairceach sònraichte (mar eisimpleir, na h-iomairtean ceannairceach ann an Èirinn a Tuath) agus seo a chleachdadh mar bhunait deasbaid mun adhbhar gun do thagh ceannaircich dòighean fòirneartach airson a’ chùis aca a thogail.  

Stòrasan feumail

Tha duilleag fiosrachaidh leis an tiotal ‘Adhbharan ceannairceachd’ ri faotainn bho làrach-lìn ‘Deiseil airson Cùisean Èiginn’.

Vimeo: Eachdraidh ghoirid ceannairceachd -
http://vimeo.com/15223105

Slatan soirbheachaidh
Faodaidh luchd-ionnsachaidh:

· diofar adhbharan airson ceannairceachd a chomharrachadh agus deasbad air an adhbhar gum faodadh iad sin gnìomhachd cheannairceach a phiobrachadh. 

Fianais chomasach

Faodaidh luchd-ionnsachaidh:

· cunntas a thoirt air cuid de na prìomh adhbharan airson ceannairceachd   

· cunntas a thoirt air dòighean eile seach ceannairceachd agus deasbad air an adhbhar gu bheil ceannaircich a’ roghnachadh gun slighe neo-fhòirneartach a leantainn. 


Meòrachadh air ionnsachadh

· Mar chomann-sòisealta, a bheil dòigh sam bith as urrainn dhuinn cuideachadh le casg a chur air gnìomhachd cheannairceach?  

· Dè na gnìomhachdan neo-fhòirneartach a bhios daoine ann an Alba a’ cleachdadh gus na cùisean sa bheil iad a’ creidsinn, a thogail?


Ga thoirt nas fhaide 

Dh’fhaodadh luchd-ionnsachaidh beachdachadh air mar as dòcha gu bheil cùisean ceannairceachd air atharrachadh thar ùine, agus na bun-chùisean a thug buaidh air an seo a sgrùdadh.  

Dh’fhaodadh luchd-ionnsachaidh sgrùdadh mar a tha pròiseasan sìthe agus iomairtean rèite air feuchainn ri dèiligeadh ri adhbharan ceannairceachd agus an èifeachdas.

Dh’fhaodadh luchd-ionnsachaidh diofar sheallaidhean air ceannairceachd a rannsachadh (me seallaidhean creideamhach; còmhdach eadar-nàiseanta mheadhanan ie Al Jazeera).


http://www.educationscotland.gov.uk/readyforemergencies

